
Basque Environment Cluster 2024ko ekainaren 28a

Aclimako enpresek % 15 areagotu dute fakturazioa, eta 2.774

milioi euro fakturatu dituzte 2023an

Klusterrak Batzar Nagusia egin du gaur, ekainak 28, eta ondoren “ESG irizpideak:
jasangarritasuna lehia-abantaila gisa” ekitaldi publikoa egin da.

Gasteiz, 2024ko ekainaren 28a.- Aclima osatzen duten 133 erakundeek 2.774 milioi
euro fakturatu zituzten 2023an, 2022an baino % 15 gehiago. Zuzeneko enplegua,
bestalde, % 7 hazi zen, eta 6.368 lanpostu izatera iritsi zen. Aclima Euskadiko
ingurumen-industrien kluster elkarteak urteko batzarra egin du Euskadiko Parke
Teknologikoen Sareko Gasteizko campusean; horrez gainera, “ESG irizpideak:
jasangarritasuna lehia-abantaila gisa” ekitaldi publikoa ere egin zen, toki berean.

Xabier Cano klusterreko presidenteak adierazi duenez, 2023a urte bete-betea izan da
Aclimarentzat, “lanez eta emozioz betea”, eta trantsizio ekologikotik eratorritako
jasangarritasunera eramango gaituzten urratsak egiteko behar gero eta handiagoak
markatutako testuinguru globalean kokatu ditu klusterrak iaz egindako ahaleginak.
Cafiok nabarmendu zuen klusterreko bazkideek duten erantzukizuna Euskadik
ingurumenaren alorreko helburuak betetzeari dagokionez: “Ziur gaude Aclimako
enpresek badituztela erronka horri aurre egiteko eta trantsizio ekologikoa zuzentzeko
beharrezko gaitasunak, ezagutza eta esperientzia; gainera, beste sektoreen
lehiakortasuna areagotuko da horri esker”.

Azken urteotan, Aclimak % 25 enpresa elkartu gehiago izatea lortu du. Joan den
urtearen amaieran, 133 erakunde bazkide zituen entitateak: 103 enpresa pribatuy,
18 erakunde publiko, 6 zentro teknologiko, 4 unibertsitate eta nazioarteko 2 elkarte.

Klimari dagokionez, oraindik erronka asko geratzen dira, trantsizio ekologikoak
eraldatzea eskatzen baitu. Eraldatze-prozesu horrek soluzio berritzaileak ekarriko ditu,
ingurumen-sektoreak prozesu aurreratuen ikerketaren eta garapenaren alde egindako
ahaleginetik eratorriak. 2023an, Aclimako enpresek 287 milioi euro inbertitu dituzte
I+G+B-n; hau da, 2022an baino % 8 gehiago. Hala, argi dago berrikuntzaren alde egiten
duela abangoardiako teknologien garapena bultzatzen duen sektore honek.

Batzar nagusiaren ondoren, “ESGa: jasangarritasuna lehia-abantaila gisa” ekitaldi
publikoa egin da, ingurumen-, gizarte- eta gobernu-irizpideak kontuan hartzearen
balioa azpimarratzeko, euskal enpresen lehiakortasunaren eta jasangarritasunaren
palanka eta berme gisa. Lehenik eta behin, Xabier Cafio klusterreko presidenteak hitz
egin du, eta Eusko Jaurlaritza berriak ingurumenaren alorrean hartutako
konpromisoen garrantzia nabarmendu du. Gero, enpresan ESG-irizpideak ezartzearen
kasu praktiko bat azaldu du Coca-Cola Europacific Partners erakundeko Ane Epalza
iparraldeko zuzendari elkartuak.

Bigarren blokean, Olga Martin Aclimako zuzendari nagusia eta Leire San-José Euskal
Herriko Unibertsitateko finantzetako katedraduna solastatu dira ESG irizpideei eta
Euskadin duten ezarpen-mailari buruz, kontuan harturik bai ingurumenaren ikuspegia,
bai ikuspegi soziala. Azkenik, M. José Madeira Arabako Foru Aldundiko Natura
Inguruneko zuzendariak amaiera instituzionala eman dio ekitaldiari.

“Gure indar eragilea”

“Gure indar eragilea” lemak islatzen du klusterrak euskal ingurumen-ekosistemako
eragileen trakzioan duen jarduera, bai eta 2023ko jarduera-memoriak ere. Klusterrak
nabarmendu nahi izan du 2030 Agendaren eta Garapen Jasangarrirako Helburuen
(GJH) zeharkako ikuspegia sakon integratu direla Acliman 2023an.

Prentsarako kontaktua:

Rakel Reyes

Aclimako komunikazio-arduraduna
Tel.: 653706742

rakel@aclima.eus



mailto:rakel@aclima.eus

